
MARDI, 17 JUILLET 2018

Har President, meng Ziit ass, gesinn ech hei,
schonn iwwerschratt. Ech hunn och alles gesot,
wat ech ze soen hat.

Nach eng Kéier en décke Merci un d’Chamber,
och en décke Merci fir déi Deputéierten, déi
d’Regierung an de Minister gelueft hunn. Dat
kénnt engem jo och net all Dag vir, ma et deet
awer gutt.

Merci!

B M. Mars Di Bartolomeo, Président.-
Merci. Och well Der amgaange waart, op
d’Froen ze antwerten, mengen ech, war déi
noutwendeg Kulanz do. A mir sinn dann elo
prett. Den Har Rapporteur, neen?

(Interruption)
Ah jo!
B Plusieurs voix.- Et ass eng Madamm!

P M. Mars Di Bartolomeo, Président.-
Neen, den Har Cruchten hat d'Wuert zur Mo-
tioun gefrot.

Motion 1

B M. Yves Cruchten (LSAP).- Jo, Har Pre-
sident, ech hat lech gesot, ech géif d'Wuert
nach eng Kéier froen, well...

B M. Mars Di Bartolomeo, Président.- Jo.

B M. Yves Cruchten (LSAP).- ...ech ,im Eifer
des Gefechts”, wéi ech lech d’Motioun an de
Grapp gedréckt hunn, vergiess hat, lech ze
soen, dass se matgedroe gétt oder maténner-
schriwwe gouf vun der Madamm Lorsché an
dem Har Hahn an dem Har Schank, déi mat
mer an der Kommissioun sinn, an och vum Har
Wolter, dee fir seng Partei haut Stellung geholl
huet. Dat wollt ech awer nach praziséieren.

® Une voix.- Trés bien!

B M. Mars Di Bartolomeo, Président.-
Merci. Dat gesot, si mer, mengen ech, prett, fir
de Projet elo ze stémmen.

Vote sur I'ensemble du projet de loi 7284 et
dispense du second vote constitutionnel

An d'Ofstémmung fankt un. Fir d’Eischt déi
perséinlech Stémmen. D’Procuratiounen. An
d’Ofstémmung ass elo, géif ech soen, eriwwer.

58 Leit hunn um Vott deelgeholl: 56-mol Jo,
2-mol Neen. Domat ass de Projet 7284 uge-
holl.

Ont voté oui: Mmes Diane Adehm, Sylvie
Andrich-Duval, Nancy Arendt, MM. Emile Eicher,
Félix Eischen, Léon Gloden, Jean-Marie Halsdorf,
Mmes Martine Hansen, Francoise Hetto-Gaasch,
M. Aly Kaes, Mme Claudine Konsbruck, M. Marc
Lies, Mme Martine Mergen, M. Paul-Henri
Meyers, Mme Octavie Modert, MM. Laurent
Mosar, Gilles Roth, Marco Schank, Marc Spautz,
Serge Wilmes, Claude Wiseler, Michel Wolter et
Laurent Zeimet;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten,
Mme  Claudia  Dall’Agnol, MM. Mars Di
Bartolomeo, Franz Fayot (par Mme Claudia
Dall’Agnol), Claude Haagen (par M. Yves
Cruchten) et Mme Cécile Hemmen;

MM. André Bauler, Gilles Baum, Mme Simone
Beissel, MM. Eugéne Berger, Frank Colabianchi,
Lex Delles, Mme Joélle Elvinger, MM. Gusty
Graas, Max Hahn, Alexander Krieps, Claude
Lamberty, Edy Mertens et Mme Lydie Polfer (par
M. Gusty Graas);

MM. Gérard Anzia, Henri Kox, Mmes Josée
Lorsché, Viviane Loschetter, Sam Tanson et M.
Roberto Traversini;

MM. Gast Gibéryen, Fernand Kartheiser et Roy
Reding (par M. Fernand Kartheiser).

Ont voté non: MM. Marc Baum et David Wagner.

Sidd Der dermat d’accord, fir d'Dispens vun
zweete Vott ze ginn?

(Assentiment)
Merci. Dann ass och dat decidéiert.

An da géife mer zur Motioun iwwergoen. Ech
gi jo dervun aus, dass déi vun der ganzer
Chamber oder vun dem Gros vun der Cham-
ber gedeelt ass. An ech géif froen, ob Der der-
mat d‘accord sidd, fir mat Handophiewen
driwwer ofzestémmen?

(Interruptions diverses)

Also, dat, wat ugesot ass, zielt. An ugesot war
de Vott iwwert den Ensembel vum Projet de loi.
Also, dee Projet de loi ass gestémmt, ass adop-
téiert. A mir hunn d'Dispens vum zweete Vott
gefrot. Dat hatte mer selbstverstdndlech net
bei enger Motioun gemaach. Ma et ass besser,
wann et gesot ass!

m www.chd.lu

A mir géifen dann zur Motioun iwwergoen.
Vote sur la motion 1

Wie mat der Motioun d‘accord ass, ass gebie-
den, d’Hand ze hiewen. Géigeprouf: Wien ass
dergéint? Zwee.

Domat ass d’'Motioun 1 adoptéiert.

D’Fro war: Wat fir eng Motioun? Ech hat ném-
men eng Motioun hei.

(Hilarité et interruption)
A moins, dass ech eppes verpasst hitt!

Och dés Motioun ass mat grousser Majoritéit
ugeholl.

A mer géifen dann zum néchste Punkt vun ei-
sem Ordre du jour iwwergoen, dem Projet de
loi 7198 iwwert d’Kontroll vun de Raschtzdite
bei de Camions- a Buschaufferen. An d'Wuert
huet d’Madamm Josée Lorsché, d’Madamm
Rapportrice.

7.7198 - Projet de loi modifiant la
loi modifiéce du 14 février 1955
concernant la réglementation de la
circulation sur toutes les voies pu-
bliques

Rapport de la Commission du Développe-
ment durable

® Mme Josée Lorsché (déi gréng), rappor-
trice.- Ech hunn esou lues d’Gewunnecht!

Har President, Dir Dammen an Dir Haren, ech
maachen et kuerz. Bei désem Projet de loi geet
et dréms, eng Erreur matérielle an eisem Code
de la route ze behiewen. Et handelt sech dobii
ém eng Rei Dispositiounen, déi mam Gesetz
iwwert de Controle technique vun de Gefierer
aus dem Code de la route erausgeholl gi waren
an nees mussen dran ageschriwwe ginn, fir déi
néideg juristesch Sécherheet ze schafen.

Dés Dispositioune bezéie sech konkret op d'Ta-
chografen, déi a verschiddene Gefierer instal-
|éiert sinn, fir d’Rou- an d’Fuerzditen am Trans-
portsecteur ze erfaassen. Doru gekoppelt sinn
och d’Amenden, déi am Fall vum Netrespekt
vun de Regelen ufalen.

Well déi europdesch Reglementatioun an deem
Berdich gednnert huet, ass et och wichteg,
souwuel an désem Projet de loi wéi och am
Code de la route ze mentionnéieren, datt dat
aalt Reglement ofgeschaaft ginn ass an duerch
d'Reglement vun 2014 ersat gouf.

Dat wier et schonn. Deposéiert gouf dése Pro-
jet de loi den 20. Oktober 2017 vum Minister
Francois Bausch. Den 28. November 2017 huet
de Statsrot en éischten Avis dozou ofginn. Do-
ran huet e verlaangt, datt d'Agenten, déi
d’Qualitéit vun engem Officier de police judi-
ciaire kénnen zougesprach kréien, am Projet de
loi mussen definéiert ginn, wat bis dohin net
gemaach gi war.

Deem Uleies ass d’Nohaltegkeetskommissioun
nokomm, soudatt de Projet de loi am Avis
complémentaire vum Statsrot gréng Luucht
kritt huet.

D’Chamber de Commerce huet sech hirersaits
ganz positiv dozou gedussert, dést an hirem
Avis vum 26. September 2017. Déi zoustanneg
Chamberskommissioun huet sech an drai
Sétzunge mam Projet de loi befaasst an huet
mdi Rapport den 12. Juli 2018 eestémmeg
ugeholl, woubdi ech awer nach dem Har Guy
Staus vum MDDI e grousse Merci wéilt fir seng
Héllef ausdrécken an lech Merci soe fir d’No-
lauschteren, natierlech nees mam Accord vun
der grénger Fraktioun.

B M. Mars Di Bartolomeo, Président.- Ech
hunn e puer Wuertmeldungen. Ech géif déi
Hare Marco Schank, Yves Cruchten, Gusty
Graas an dann och d’Kolleege vun der ADR a
vun der Lénker froen, ob dat esou ass, dass Der
just wéllt den Accord ginn?

(Assentiment)

Majo, da si mer um Enn vun der allgemenger
Diskussioun ukomm.

Prise de position du Gouvernement

B M. Francois Bausch, Ministre du Dévelop-
pement durable et des Infrastructures.- Ech soe
Merci.

B M. Mars Di Bartolomeo, Président.- A
mer sinn elo um Enn vun der Diskussioun
schlechthin ukomm a mer géifen zur Ofstém-
mung iwwert de Projet 7198 iwwergoen.

Vote sur I'ensemble du projet de loi 7198 et
dispense du second vote constitutionnel

An d'Ofstémmung fankt un. Fir d‘Eischt déi
perséinlech Stémmen. Dann d’Procuratiounen.

An d'Ofstémmung ass elo eriwwer.
(Interruption)

60-mol Jo. Unanimitéit. Domat ass de Projet
7198 ugeholl.

Ont voté oui: Mmes Diane Adehm, Sylvie
Andrich-Duval, Nancy Arendt, MM. Emile Eicher,
Félix Eischen, Léon Gloden, Jean-Marie Halsdorf,
Mmes Martine Hansen, Francoise Hetto-Gaasch,
M. Aly Kaes, Mme Claudine Konsbruck, M. Marc
Lies, Mme Martine Mergen, M. Paul-Henri
Meyers, Mme Octavie Modert, MM. Laurent
Mosar, Gilles Roth, Marco Schank, Marc Spautz,
Serge Wilmes, Claude Wiseler, Michel Wolter et
Laurent Zeimet;

MM. Marc Angel, Frank Arndt, Mme Simone
Asselborn-Bintz, M. Alex Bodry, Mmes Taina
Bofferding, Tess Burton, M. Yves Cruchten, Mme
Claudia Dall’Agnol, MM. Mars Di Bartolomeo,
Georges Engel, Franz Fayot (par Mme Claudia
Dall’Agnol), Claude Haagen (par M. Yves
Cruchten) et Mme Cécile Hemmen;

MM. André Bauler, Gilles Baum, Mme Simone
Beissel, MM. Eugeéne Berger, Frank Colabianchi,
Lex Delles, Mme [oélle Elvinger, MM. Gusty
Graas, Max Hahn, Alexander Krieps (par M.
Gusty Graas), Claude Lamberty, Edy Mertens (par
M. André Bauler) et Mme Lydie Polfer (par M. Lex
Delles);

MM. Gérard Anzia, Henri Kox, Mmes Josée
Lorsché, Viviane Loschetter, Sam Tanson et M.
Roberto Traversini;

MM. Gast Gibéryen, Fernand Kartheiser et Roy
Reding (par M. Fernand Kartheiser);

MM. Marc Baum et David Wagner.

Ass d’Chamber bereet, d'Dispens ze froen?
(Assentiment)

Merci. Dann ass och dat esou decidéiert.

A mer géifen zum nédchste Projet iwwergoen.
Dat ass de Projet de loi 7272 iwwert d‘Vergréis-
serung vum Harebierg. An d'Wuert huet elo de
Rapporteur, den Har Henri Kox.

8. 7272 - Projet de loi relatif au réa-

ménagement des batiments exis-

tants et a I'extension de la caserne

ﬁ.ra?‘d-buc Jean au Herrenberg a Die-
irc

Rapport de la Commission du Développe-
ment durable

B M. Henri Kox (déi gréng), rapporteur.-
Merci, Hér President. Effektiv geet et hei ém e
Finanzéierungsprojet, fir d'Kasdar Grand-Duc
Jean um Harebierg éischtens ze sanéieren an
natierlech och eng Rei vu Modernisatiounen ze
maachen, an zweetens gétt et och eng Phas
vun der Expansioun.

Dése Projet huet u sech och scho méi e laange
Baart, well effektiv ass schonn 2000 iwwert
d’Extensioun an och d’Rehabilitatioun vun der
Kasar um Harebierg zu Dikrech diskutéiert
ginn. D'Gebaier selwer, d'Kasér ass aus de 50er
Joren. An et gouf u sech awer héich Zait, dass
dee Projet elo haut zum Vott gestallt gétt.

Déi Phasen, déi haut diskutéiert ginn, fir déi Re-
novatioun ze maachen, baséieren op engem
Gesetz vum 19. Mee 2009, wou schonn iwwert
déi Institutioun diskutéiert gouf a wat
d‘Besoinen dovunner sinn. Ech hat virdru ge-
sot, dass 2000 schonn eng Kéier ugefaange
gouf, driwwer ze diskutéieren. Awer duerch
d’Kris vun 2007/2008 gouf de Projet 2010
zréckgestallt. An dés Regierung huet 2014 de
Projet awer erém erausgeholl, fir en dann end-
lech émzesetzen.

Wichteg ass, dass d’Kasdren u sech erweidert
ginn. An dat ass och wichteg, well d’zentral Ki-
che muss erneiert ginn. Déi ass net méi den
hygienesche Gesiichtspunkte gerecht ginn,
soudass et wichteg ass, dass och do...

B M. Mars Di Bartolomeo, Président.- Kol-
leegen, et ass ganz schwiereg fir de Rapporteur,
wann esou vill Gegrommels am Sall ass. Wann
ech gelift, nach e bésse Gedold! Den Har
Rapporteur huet d‘Wuert. Just hien.

B M. Henri Kox (déi gréng), rapporteur.-
Merci, Har President.

Ech wéilt nach eng Kéier drop zréckkommen,
dass d‘Erweiderung vum Harebierg selwer
duerch Parzelle ka gemaach ginn, wou dann
eng zentral Kiche kann entstoen an awer och
déi néideg sportlech Infrastrukturen, well ech
denken, dass och de Fitnesszoustand vun enger
Arméi ganz wichteg ass an och do déi néideg
Infrastrukturen net méi adequat sinn.

2015 huet d’Arméi finalement e Projet defi-
néiert, wat alles ka gemaach ginn. An ech wéll
déi kuerz opzielen, dat si fénnef Punkten:

- éischtens, dass d’Méiglechkeet besteet, dass
eben eng Erweiderung ka gemaach ginn an
dat kann eben doduerch gemaach ginn, dass
de Stat an och d’Gemeng Dikrech eng Rei vun
Terrainen niewent der jétzeger Kasdr schonn
hunn;

- dass eben de Funktionement vun der Arméi
och richteg kann oflafen, mat deenen neien
Ufuerderungen un d’Arméi selwer;

- dass e Phasage ka gemaach ginn, Dir kénnt
lech jo virstellen, dass dat e (veuillez lire: wich-
tege) Projet ass, besteeénd Gebaier ze sanéie-
ren, an et ass och wichteg, dat war e véierte
Punkt, dass och warend der ganzer Zait, wou
et nach funktionéiert, och eben e Phasage ka
gemaach ginn, ouni dass ze vill Beantrachte-
gungen an der Kasar selwer sinn;

- dass natierlech sportlech déi Hal (veuillez lire:
dass natierlech déi Sportshal) och entsprie-
chend dann ugebaut gétt. A wéi scho virdru
gesot, well mer elo schonn ausserhalb vun der
Kasar ginn, do sinn d‘Terrainen nach zur Verfi-
gung an eng eventuell Erweiderung ass op
deem Site méiglech. Also et ginn eng ganz Rei
Erneierungen do.

Ech wéll se just opzielen, well souwuel de Pro-
jet de loi wéi och mai schréftleche Rapport gi
méi ausféierlech dorop an. Ech wéll dofir ném-
men déi Haaptpunkten ernimmen. Dass eng
nei sportlech Infrastruktur, dass d’Infrastruc-
tures administratives och wichteg sinn, déi och
erneiert ginn an op d‘Besoinen ugepasst ginn.
Infrastructures d’instruction: an den alen Hale
vun der Sportshal kénnen eng ganz Rei Aktivi-
téiten dann duerchgefouert ginn, déi méi mili-
taresch Zwecker hunn.

D’Restauratioun an de Loisir hunn ech virdrun
ugeschwat, déi sinn accessibel ausserhalb vun
der Enceinte vun der Kasar. Dat war och wich-
teg, dass déi eben och ausserhalb kénne ge-
notzt ginn. Dé medezinnesch Infrastrukture
ginn neigemaach. D’Securitéit ass e wichtege
Punkt, dat ass och wichteg, wat gemaach gétt.
Dann den Entreﬁét, den Entreposage ass wich-
teg, déi ginn och an désem Projet neigemaach.

D’Pavillons d’activités syndicales, natierlech
muss een och do de Gegebenheete vun haut
Rechnung droen, dass och si d‘Méiglechkeet
hunn, fir sech ze versammelen. An e Pavillon
de réserve, falls sech nach aner Méiglechkeeten
erginn. An déi néideg Parkplazen a Statione-
menter fir d’militdaresch Gefierer, dat versteet
sech vum selwen.

De Finanzement, wéi gesot, ass net ndischt:
137 Milliounen Euro sinn am Finanzéierungs-
projet virgesi mam Index vu 775,93.

De Projet selwer gouf de 27. Maerz 2018 de-
poséiert. E gouf de 26. Juni 2018 vum Statsrot
aviséiert. De 4. Juli gouf ech zum Rapporteur
vun désem Projet gestémmt. An den 12. Juli hu
mer de Rapport eesttmmeg an der Chambers-
kommissioun ugeholl.

ler ech awer zum Schluss kommen, wéll ech
dovu profitéieren, generell awer op d’Sanéie-
rung vun éffentleche Gebaier nach eng Kéier
anzegoen. Hei ass e Site, deen natierlech och
Potenzialer huet, fir erneierbar Energien anze-
setzen. A mir hunn iwwert d’Joren oft an den
Diskussiounen an der Kommissioun iwwert
d’Implantatioun vu Fotovoltaik oder anere
Méiglechkeete geschwat. Ech mengen, Dir
weésst alleguerten, dass an deene leschte Pro-
jeten, sief et eng Schoul, siefen et aner Pro-
jeten, zum Beispill op der Rockhal, Fotovoltaik
implantéiert gouf.

Hei gétt en Deel vun deenen neie Gebaier och
mat Fotovoltaik ausgerist. Just huet et eis an
der Kommissioun a mir selwer och esou ge-
schéngt, wéi wa méi eng Expansioun ka ge-
maach ginn. An dofir hu mer och an der Kom-
missioun driwwer diskutéiert. An dee Site ass
effektiv en ideal ausgeriichtene Site, fir d'Solar-
energie zum Maximum auszenotzen.

An dofir hunn ech eng Motioun proposéiert,
déi och vu samtleche Fraktiounen a politesche
Parteien heibanne gedroe gétt, naamlech dass
e Maximum u Fotovoltaik kann ausgenotzt
ginn - am Sénn vun der Rifkin-Etlid oder vun
der drétter industrieller Revolutioun, wou mer
soen: Okay, de Prosumer, dat ass deen, dee
produzéiert a gldichzaiteg verbraucht - an dass
mer eben d'Technik vun der Spéicherung och
op deem Site kénnen notzen.

Dir wésst, firwat den Ausbau bis haut net
méiglech war: well d'Stroumleitung vun
Dikrech op den Harebierg net ausrdichend di-
mensionéiert ass fir e Réckfloss vun enger vill ze
vill grousser Quantitéit un Energie, sief et aus
Fotovoltaik oder aner, et kann ee sech jo nach
aner Moyene virstellen.

Et ass eng Motioun, déi an d'Richtung geet, fir
éischtens e Pilotprojet do ze maachen an zwee-
tens natierlech, wann e Pilotprojet gemaach
gétt, dat och émzesetzen, well ech mengen, et
ka Modellcharakter hunn net némme fir mili-
taresch Zwecker, natierlech, awer insbesondere
fir vill Regiounen am Land, vill Dierfer am Land,
wéi et méiglech si kann, Energie ze spaicheren
a gldichzaiteg ze notzen, ouni dass en Netz on-
bedéngt muss ausgebaut ginn.

Ech wéll och hei nach eng Kéier dovu profitéie-
ren, fir mai Parteikolleeg Camille Gira nach op



